
Samkomulag um kjarasamningsumboð 

Lagt er til að borgarráð samþykki meðfylgjandi samkomulag um kjarasamningsumboð. Í 
samkomulaginu felst að Reykjavíkurborg felur Sambandi íslenskra sveitarfélaga 
kjarasamningsumboð fyrir sína hönd við Félag grunnskólakennara, Félag leikskólakennara, 
Skólastjórafélag Íslands, Félag stjórnenda leikskóla, Félag kennara og stjórnenda tónlistarskóla 
og Landssambandi slökkviliðs- og sjúkraflutningamanna. 
 
 
Greinagerð: 
Reykjavíkurborg hefur átt aðild að sameiginlegri samningsgerð Sambands íslenskra 
sveitarfélaga vegna grunnskólans frá því að ákvörðun var tekin um flutning grunnskólanna frá 
ríki til sveitarfélaganna.  Aðild þessi var ákveðin með sérstöku samkomulagi á milli 
kennarafélaganna, sveitarfélaga og ríkisins og var þar kveðið skýrlega á um að sveitarfélögin 
myndu koma fram sem einn samningsaðili gagnvart kennarafélögunum að minnsta kosti til 
loka ársins 1999. Sama gilti um aðkomu kennarafélaganna tveggja sem þá voru starfandi, 
Kennarasambands Íslands og Hins Íslenska kennarafélags en þau hafa síðan verið sameinuð 
í eitt samband undir nafni Kennarasambands Íslands (hér eftir KÍ).  Aðildarfélög KÍ vegna 
grunnskólans, þ.e. annars vegar Félag grunnskólakennara og hins vegar Skólastjórafélag 
Íslands, fara svo hvort um sig með samningsrétt vegna sinna félagsmanna.  

Innan KÍ er einnig Félag leikskólakennara og Félag stjórnenda í leikskólum og hefur Samband 
íslenskra sveitarfélaga farið með samningsumboð Reykjavíkurborgar vegna þessara 
kjarasamninga um langan tíma enda þótt þar hafi ekki verið um að ræða sambærilegan flutning 
verkefna frá ríki til sveitarfélaga. Þá fer samband íslenskra sveitarfélaga með samningsumboð 
allra sveitarfélaganna gagnvart stéttarfélögum tónlistarkennara, þ.e. Félagi kennara og 
stjórnenda í tónlistarskólum og Félagi íslenskra hljómlistarmanna, en seinna félagið er eitt af 
aðildarfélögum Bandalags háskólamanna, BHM.  

Slökkvilið höfuðborgarsvæðisins er byggðasamlag sveitarfélaganna á höfuðborgarsvæðinu og 
fer Samband íslenskra sveitarfélaga með samningsumboð gagnvart Landssambandi 
slökkviliðs- og sjúkraflutningamanna. 

Lagt er til að samningsumboðið verði að svo stöddu áfram hjá sambandi íslenskra sveitarfélaga 
að því er varðar aðildarfélög KÍ og Félag íslenskra hljómlistarmanna á þeirri forsendu að 
samstarfið verði með óbreyttum hætti að því er varðar aðkomu fulltrúa Reykjavíkurborgar að 
samningsgerðinni. Jafnframt verði gengið frá staðfestingu samkomulags um sameiginlega 
ábyrgð vegna gagnalóns.  Persónuverndarfulltrúi Reykjavíkurborgar hefur haft mikla aðkomu 
að því að yfirfara efnisdrög samkomulagsins og hefur öllum athugasemdum fulltrúans verið 
mætt með breytingum á samningstextanum.  Þá liggur fyrir að kerfislegum uppfærslum er lokið, 
sem nauðsynlegar voru til að tryggja að miðlun launaupplýsinga úr launakerfi borgarinnar 



 
myndu takmarkast að fullu við launaupplýsingar félagsmanna þeirra stéttarfélaga sem 
umboðið nær til. 

 

 

Dagur B. Eggertsson 

borgastjóri 

 
 

Hjálagt: 

Samkomulag um sameiginlega ábyrgð. 
Samningsumboð SNS - umsögn samninganefndar, dags. 17.05.2023, trúnaðarmerkt.  
 



SAMKOMULAG UM 

KJARASAMNINGSUMBOÐ 
Sveitarfélag / stofnun: 

Reykjavíkurborg 
Kennitala: 

530269-7609 

felur hér með Sambandi íslenskra sveitarfélaga fullnaðarumboð til kjarasamningagerðar fyrir sína 

hönd við eftirtalin stéttarfélög. 

Framkvæmdastjóri sveitarfélags/stofnunar staðfestir umboðsveitingu sveitarfélags/stofnunar með 

undirritun samkomulags þessa. Kjarasamningsumboðin taka gildi frá undirskriftardegi. 

Kennarasamband Íslands: 

Félag grunnskólakennara 

Skólastjórafélag Íslands 

Félag leikskólaskennara 

Félag stjórnenda leikskóla 

Félag kennara og stjórnenda 

tónlistarskóla 

Stéttarfélög innan BHM: 

Félag íslenskra hljómlistarmanna 

BHM félög 

BHM félög 

BHM félög 

BHM félög 

BHM félög 

Stéttarfélög innan BSRB: 

Landsamband slökkviliðs og 

sjúkrafl.manna 

BSRB félög 

BSRB félög 

BSRB félög 

BSRB félög 

BSRB félög 



bls. 2 
 

1. gr. Kjarasamningsumboð 

Kjarasvið sambandsins mun á grundvelli þessa umboðs sem sveitarfélag/stofnun hefur veitt annast 

allar kjaraviðræður við viðkomandi stéttarfélög, ganga frá kjarasamningum og annast útgáfu þeirra í 

samráði við viðkomandi stéttarfélög. Vinna að framkvæmd einstakra þátta samninganna á 

samningstímanum eins og við á og túlka og aðstoða sveitarfélagið/stofnunina við framkvæmd þeirra. 

Umboð þetta er fullnaðarumboð og eftir að það hefur verið veitt er sveitarfélaginu/stofnuninni ekki 

heimilt að hafa afskipti af kjarasamningagerð. Sveitarfélagið/stofnunin skuldbindur sig til að hlíta 

markmiðum og stefnu sambandsins í kjaramálum og þeim kjarasamningum sem sambandið gerir fyrir 

þess hönd í öllum atriðum, með staðfestingu stjórnar sambandsins. 

2. gr. Upplýsingar um laun og önnur starfskjör 

Sveitarfélagið/stofnunin skuldbindur sig til að afhenda Sambandi íslenskra sveitarfélaga upplýsingar 

um laun og önnur starfskjör starfsmanna sveitarfélagsins/stofnunarinnar í nánar tilgreindum 

stéttarfélögum skv. umboðinu með rafrænum hætti m.a. í gegnum gagnalón, sbr. einnig fyrirliggjandi 

samkomulag aðila um sameiginlega ábyrgð þeirra. Einnig heimilar sveitarfélagið/stofnunin að 

ópersónurekjanleg launagögn verði afhent viðkomandi heildarsamtökum launþega sem um það gera 

samkomulag við sambandið. 

3. gr. Ábyrgð á verndun persónuupplýsinga 

Við vinnslu persónuupplýsinga ber bæði sveitarfélaginu/stofnuninni og Sambandi íslenskra 

sveitarfélaga að gæta að skilyrðum laga um persónuvernd og vinnslu persónuupplýsinga, nr. 90/2018. 

Í þeim tilgangi hafa aðilar undirritað samkomulag um sameiginlega ábyrgð þeirra við vinnslu 

persónuupplýsinga, sem telst vera hluti umboðs þessa. Aðilar samkomulagsins eru sjálfstæðir 

ábyrgðaraðilar og hafa sjálfstæða heimild til vinnslu persónuupplýsinga, sveitarfélagið á grundvelli laga 

og sambandið á grundvelli umboðs þessa. Aðilar samkomulagsins bera hver um sig ábyrgð á þeirri 

vinnslu sem þeir inna af hendi og ákveða hvaða aðferðum er beitt í þeirri vinnslu að því leyti sem þeir 

hafa ekki komið sér saman annað í tilvitnuðu samkomulagi. 

4. gr. Afturköllun umboðs 

Ef sveitarstjórn/stofnun afturkallar kjarasamningsumboð sitt skal það gert með skriflegu erindi til 

sambandsins eigi síðar en þrem mánuðum áður en gildandi kjarasamningur rennur út. Afturköllunin 

tekur gildi við lok gildistíma kjarasamningsins.  

Ef sveitarfélagið/stofnunin rýfur að mati sambandsins þá skuldbindingu sem hér að framan greinir 

gagnvart einhverjum þeim kjarasamningi sem veitt hefur verið umboð til að semja um fyrir 

sveitarfélagið/stofnunina er stjórn sambandsins heimilt, án bóta eða endurgreiðslu á 

kostnaðarhlutdeild sveitarfélagsins/stofnunarinnar í rekstrarkostnaði sambandsins vegna gerðar 

kjarasamninga, að skila öllum kjarasamningsumboðum sem sveitarfélagið/stofnunin hefur veitt 

sambandinu og hætta þjónustu við það á sviði kjaramála. Þannig munu öll ákvæði sem lúta að hlutverki 

sambandsins í viðkomandi kjarasamningum falla niður gagnvart viðkomandi sveitarfélagi/stofnun og 

verður þá sveitarfélagið/stofnunin ábyrg fyrir viðkomandi þáttum við framkvæmd kjarasamninga án 

afskipta sambandsins.  

 



bls. 3 
 

5. gr. Samningsgjald vegna umboðs 

Samband íslenskra sveitarfélaga innheimtir samningsgjald af sveitarfélögunum/stofnunum fyrir 

þjónustu í kjaramálum. Gjaldið er miðað við uppdeilingu kostnaðar á grundvelli stöðugilda.  

6. gr. Rafræn undirritun umboðs 

Aðilar hafa kynnt sér efni þessa umboðs og staðfesta með rafrænni undirritun sinni rétt sinn til 

undirritunar fyrir hönd sveitarfélagsins/stofnunar. Samþykkir undirritaður/undirrituð framangreint 

umboð og skilmála þess á grundvelli samþykktar sveitarstjórnar samkvæmt markmiðum og stefnu 

sambandsins í kjaramálum. Samkomulag þetta staðfestist jafnframt með rafrænni undirritun 

framkvæmdastjóra sambandsins fyrir hönd stjórnar Sambands íslenskra sveitarfélaga. 

 

Hvor samningsaðili um sig varðveitir eintak með rafrænni undirritun skjalsins. 

